
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 
	1. ՀՀ ֆինանսների նախարարություն
	[bookmark: _GoBack]03.12.2025թ.

	
	N 01/34-2/27231-2025

	Ձեր 26.11.2025թ. NԱԹ//34372-2025 գրությամբ ներկայացված` ««Հայաստանի Հանրապետության 2025 թվականի պետական բյուջեի մասին» օրենքում վերաբաշխում և Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ և լրացումներ կատարելու մասին»» ՀՀ կառավարության որոշման նախագծով (այսուհետ՝ Նախագիծ) առաջարկվում է ՀՀ 2025թ. պետական բյուջեով ՀՀ աշխատանքի և սոցիալական հարցերի նախարարությանը (այսուհետ՝ ՀՀ ԱՍՀՆ) հատկացված միջոցների հաշվին իրականացնել միջծրագրային վերաբաշխումներ՝ շուրջ 6.2 մլրդ դրամի չափով, որի վերաբերյալ հայտնում ենք հետևյալը. 
· Նախագծով առաջարկվում է 1225 ծրագրի «12018 Լեռնային Ղարաբաղից բռնի տեղահանվածներին օժանդակելու համար աջակցություն» միջոցառման գծով նախատեսված 35.0 մլրդ դրամին ավելացնել ևս 3.3 մլրդ դրամ:
Միջոցառման շրջանակներում, Ղարաբաղից բռնի տեղահանվածներին տրամադրվող բնակարանային ապահովման աջակցությունից բացի, նախատեսված է նաև առանձին խմբերի անձանց կեցության և այլ ծախսերը հոգալու համար (յուրաքանչյուրին ամսական 30.0 հազ․ դրամ), ինչպես նաև կարիքավոր ընտանիքներին լրացուցիչ հրատապ (ընտանիքի առաջին անդամի համար ամսական 40.0 հազ. դրամ և սկսած ընտանիքի երկրորդ անդամից՝ յուրաքանչյուրին՝ 10.0 հազ. դրամ) աջակցությունների տրամադրում։ 2025թ.-ի պետական բյուջեով կեցության և այլ ծախսերը հոգալու համար նախատեսված սոցիալական աջակցություն ստացող շահառուների թվաքանակը, որպես արդյունքային ցուցանիշ, նախատեսված է 53,880 անձ, իսկ լրացուցիչ հրատապ աջակցություն ստացող կարիքավոր ընտանիքների թվաքանակը կազմում է 3,000: Մինչդեռ ներկայացված Նախագծի հավելվածներով արդյունքային ցուցանիշներն ավելացվել են համապատասխանաբար 13,058 շահառու և 2,342 շահառու ընտանիքներով, որոնց վերաբերյալ Նախագծի հիմնավորմամբ որևէ պարզաբանումներ ներկայացված չեն: Ավելին, նշված շահառուների թվաքանակը ՀՀ ԱՍՀՆ-ի կողմից ներկայացվել էր դեռևս վերոհիշյալ սոցիալական աջակցությունները տրամադրելու վերաբերյալ համապատասխան իրավական ակտերի նախագծերի շրջանակներում, որոնց ֆինանսական ազդեցության գնահատականները մարմնի կողմից ներկայացվել էին 2025թ-ին պետական բյուջեով նախատեսված 35.0 մլրդ դրամի շրջանակներում սահմանափակվելու հավաստիացումներով:
Ելնելով վերոգրյալից՝ խնդրում ենք Նախագծի հիմնավորմամբ ներկայացնել համապատասխան պարզաբանումներ ընթացիկ տարում միջոցառման շահառուների թվաքանակի էական աճի հիմնավորումների վերաբերյալ՝ ներկայացնելով համապատասխան հաշվարկները՝ տարանջատված նաև ըստ յուրաքանչյուր աջակցության շահառուների քանակի և փաստացի վճարումների: Խնդրում ենք շահառուների թվաքանակի աճով պայմանավորված, ներկայացնել նաև ֆինանսական կարիքների գնահատականը՝ 2026-2028թթ. ժամանակահատվածի համար:
· Նախագծով առաջարկվում է 1153 ծրագրի «11001. Մեթոդաբանական ձեռնարկների մշակում, հետազոտությունների անցկացում և սոցիալական ապահովության ոլորտի կադրերի վերապատրաստում» միջոցառմանը հատկացնել լրացուցիչ 7.7 մլն դրամ՝ բժշկական օգնություն կամ սպասարկում իրականացնող կազմակերպություններում անձի ֆունկցիոնալության ուղեգրերը հաստատելու իրավասություն ունեցող թվով 400 մասնագետների իրազեկում-վերապատրաստումներ իրականացնելու, ինչպես նաև ուղեգրման իրավական նորմերին, կարգին և պայմաններին ծանոթացնելու նպատակով (մեկ վերապատրաստվողի հաշվարկով իրականացվող ծախսը կկազմի մոտ 19.2 հազար դրամ): 
Նախագծի հիմնավորմամբ ներկայացված չէ առաջարկվող նախաձեռնության իրավական հիմքերը և մեկ վերապատրաստվողի հաշվարկով ծախսակազմը: Նշենք, որ 2026թ. պետական բյուջեի նախագծի հայտով ՀՀ ԱՍՀՆ-ի կողմից ներկայացվել էր մի շարք ոլորտների 500 մասնագետի վերապատրաստման նպատակով բյուջետավորման հայտ՝ յուրաքանչյուրի հաշվարկով ծախսը գնահատելով 5.8 հազար դրամ:
· Նախագծով առաջարկվում է վերաբաշխման նպատակով՝ 1088 Զբաղվածության ծրագրի «12025. Անապահովության գնահատման համակարգով անապահով ճանաչված ընտանիքի աշխատունակ անձանց համար կարճաժամկետ ուսուցման դասընթացի կազմակերպման, աշխատանքային փորձ ձեռք բերելու համար աջակցության տրամադրման և զբաղվածության ապահովման տրամադրում» միջոցառումից պակասեցնել 105.0 մլն դրամ:
Ընթացիկ տարում, ՀՀ կառավարության 24.07.2025թ. N 1016-Ն որոշմամբ, վերոհիշյալ՝ 12025 միջոցառմանը վերաբաշխման միջոցով հատկացվել է 197.4 մլն դրամ գումար: Համաձայն ՀՀ կառավարության 27.12.2024թ. «Հայաստանի Հանրապետության 2025 թվականի պետական բյուջեի կատարումն ապահովող միջոցառումների մասին» N 2060-Ն որոշման Հավելված N 12-ով հաստատված կարգի 5-րդ կետի՝ գլխավոր կարգադրիչները բյուջեի կատարման ընթացքում 2025թ.-ի պետական բյուջեով իրենց կողմից իրականացվող ծրագրերի մասով հաստատված հատկացումների շրջանակներում իրականացված վերաբաշխումների գումարները չեն կարող վերաբաշխել։
Ամփոփելով վերոգրյալը՝ հայտնում ենք, որ Նախագծի վերաբերյալ վերջնական դիրքորոշում կարող ենք հայտնել վերը նշված դիտարկումների վերաբերյալ համապատասխան պարզաբանումների առկայության դեպքում:

	








Ընդունվելէ , հիմնավորումը խմբագրվել է:




 







 

   























 





Ընդունվել է , հիմնավորումը խմբագրվել է:
























Ընդունվելէ , հիմնավորումը խմբագրվել է:














 
